
Manasollasa

ಮಾನಸೋಲ್ಲಾಸ

.. ಶ್ರೀದಕ್ಷಿಣಾಮೂರ್ತಿಸ್ತೋತ್ರಂ ..

ವಿಶ್ವಂ ದರ್ಪಣದೃಶ್ಯಮಾನನಗರೀತುಲ್ಯಂ ನಿಜಾಂತರ್ಗತಂ
ಪಶ್ಯನ್ನಾತ್ಮನಿ ಮಾಯಯಾ ಬಹಿರಿವೋದ್ಭೂತಂ ಯಥಾ ನಿದ್ರಯಾ .

ಯಃ ಸಾಕ್ಷಾತ್ಕುರುತೇ ಪ್ರಬೋಧಸಮಯೇ ಸ್ವಾತ್ಮಾನಮೇವಾದ್ವಯಂ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 1..

ಬೀಜಸ್ಯಾಂತರಿವಾಂಕುರೋ ಜಗದಿದಂ ಪ್ರಾಙ್ನಿರ್ವಿಕಲ್ಪಂ ಪುನಃ
ಮಾಯಾಕಲ್ಪಿತದೇಶಕಾಲಕಲನಾವೈಚಿತ್ರ್ಯಚಿತ್ರೀಕೃತಂ .

ಮಾಯಾವೀವ ವಿಜೃಂಭಯತ್ಯಪಿ ಮಹಾಯೋಗೀವಯಃಸ್ವೇಚ್ಛಯಾ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 2..

ಯಸ್ಯೈವ ಸ್ಫುರಣಂ ಸದಾತ್ಮಕಮಸತ್ಕಲ್ಪಾರ್ಥಗಂ ಭಾಸತೇ
ಸಾಕ್ಷಾತ್ತತ್ತ್ವಮಸೀತಿ ವೇದವಚಸಾಯೋ ಬೋಧಯತ್ಯಾಶ್ರಿತಾನ್ .

ಯತ್ಸಾಕ್ಷಾತ್ಕರಣಾದ್ಭವೇನ್ನಪುನರಾವೃತ್ತಿರ್ಭವಾಂಭೋನಿಧೌ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 3..

ನಾನಾಚ್ಛಿದ್ರಘಟೋದರಸ್ಥಿತಮಹಾದೀಪಪ್ರಭಾಭಾಸ್ವರಂ
ಜ್ಞಾನಂಯಸ್ಯ ತು ಚಕ್ಷುರಾದಿಕರಣದ್ವಾರಾ ಬಹಿಃಸ್ಪಂದತೇ .

ಜಾನಾಮೀತಿ ತಮೇವ ಭಾಂತಮನುಭಾತ್ಯೇತತ್ಸಮಸ್ತಂ ಜಗತ್
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 4..

ದೇಹಂ ಪ್ರಾಣಮಪೀಂದ್ರಿಯಾಣ್ಯಪಿ ಚಲಾಂ ಬುದ್ಧಿಂ ಚ ಶೂನ್ಯಂ ವಿದುಃ
ಸ್ತ್ರೀಬಾಲಾಂಧಜಡೋಪಮಾಸ್ತ್ವಹಮಿತಿ ಭ್ರಾಂತಾ ಭೃಶಂ ವಾದಿನಃ .
ಮಾಯಾಶಕ್ತಿವಿಲಾಸಕಲ್ಪಿತಮಹಾವ್ಯಾಮೋಹಸಂಹಾರಿಣೇ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 5..

ರಾಹುಗ್ರಸ್ತದಿವಾಕರೇಂದುಸದೃಶೋ ಮಾಯಾಸಮಾಚ್ಛಾದನಾತ್
ಸನ್ಮಾತ್ರಃ ಕರಣೋಪಸಂಹರಣತೋಯೋಽಭೂತ್ಸುಷುಪ್ತಃ ಪುಮಾನ್ .

ಪ್ರಾಗಸ್ವಾಪ್ಸಮಿತಿ ಪ್ರಬೋಧಸಮಯೇಯಃ ಪ್ರತ್ಯಭಿಜ್ಞಾಯತೇ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 6..

ಬಾಲ್ಯಾದಿಷ್ವಪಿ ಜಾಗ್ರದಾದಿಷು ತಥಾ ಸರ್ವಾಸ್ವವಸ್ಥಾಸ್ವಪಿ
ವ್ಯಾವೃತ್ತಾಸ್ವನುವರ್ತಮಾನಮಹಮಿತ್ಯಂತಃ ಸ್ಫುರಂತಂ ಸದಾ .

ಸ್ವಾತ್ಮಾನಂ ಪ್ರಕಟೀಕರೋತಿ ಭಜತಾಂಯೋಮುದ್ರಯಾ ಭದ್ರಯಾ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 7..

ವಿಶ್ವಂ ಪಶ್ಯತಿ ಕಾರ್ಯಕಾರಣತಯಾ ಸ್ವಸ್ವಾಮಿಸಂಬಂಧತಃ
ಶಿಷ್ಯಾಚಾರ್ಯತಯಾ ತಥೈವ ಪಿತೃಪುತ್ರಾದ್ಯಾತ್ಮನಾ ಭೇದತಃ .
ಸ್ವಪ್ನೇ ಜಾಗ್ರತಿ ವಾ ಏಷ ಪುರುಷೋ ಮಾಯಾಪರಿಭ್ರಾಮಿತಃ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 8..

ಭೂರಂಭಾಂಸ್ಯನಲೋಽನಿಲೋಽಮ್ಬರಮಹರ್ನಾಥೋ ಹಿಮಾಂಶುಃ ಪುಮಾನ್
ಇತ್ಯಾಭಾತಿ ಚರಾಚರಾತ್ಮಕಮಿದಂಯಸ್ಯೈವ ಮೂರ್ತ್ಯಷ್ಟಕಂ .

ನಾನ್ಯತ್ಕಿಂಚನ ವಿದ್ಯತೇ ವಿಮೃಶತಾಂ ಯಸ್ಮಾತ್ಪರಸ್ಮಾದ್ವಿಭೋಃ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 9..

ಸರ್ವಾತ್ಮತ್ವಮಿತಿ ಸ್ಫುಟೀಕೃತಮಿದಂಯಸ್ಮಾದಮುಷ್ಮಿಂಸ್ತವೇ
ತೇನಾಸ್ಯ ಶ್ರವಣಾತ್ತದರ್ಥಮನನಾದ್ಧ್ಯಾನಾಚ್ಚ ಸಂಕೀರ್ತನಾತ್ .

ಸರ್ವಾತ್ಮತ್ವಮಹಾವಿಭೂತಿಸಹಿತಂ ಸ್ಯಾದೀಶ್ವರತ್ವಂ ಸ್ವತಃ
ಸಿದ್ಧ್ಯೇತ್ತತ್ಪುನರಷ್ಟಧಾ ಪರಿಣತಂ ಚೈಶ್ವರ್ಯಮವ್ಯಾಹತಂ .. 10..

..ಮಾನಸೋಲ್ಲಾಸ ..

ವಿಶ್ವಂ ದರ್ಪಣದೃಶ್ಯಮಾನನಗರೀತುಲ್ಯಂ ನಿಜಾಂತರ್ಗತಂ
ಪಶ್ಯನ್ನಾತ್ಮನಿ ಮಾಯಯಾ ಬಹಿರಿವೋದ್ಭೂತಂ ಯಥಾ ನಿದ್ರಯಾ .

ಯಃ ಸಾಕ್ಷಾತ್ಕುರುತೇ ಪ್ರಬೋಧಸಮಯೇ ಸ್ವಾತ್ಮಾನಮೇವಾದ್ವಯಂ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 1..

ಮಂಗಳಂ ದಿಶತು ಮೇ ವಿನಾಯಕೋ
ಮಂಗಳಂ ದಿಶತು ಮೇ ಸರಸ್ವತೀ .

ಮಂಗಳಂ ದಿಶತು ಮೇ ಮಹೇಶ್ವರೋ
ಮಂಗಳಂ ದಿಶತು ಮೇ ಸದಾಶಿವಃ .. 1..
ಆತ್ಮಲಾಭಾತ್ಪರೋ ಲಾಭೋ ನಾಸ್ತೀತಿ ಮುನಯೋ ವಿದುಃ .
ತಲ್ಲಾಭಾರ್ಥಂ ಕವಿಃ ಸ್ತೌತಿ ಸ್ವಾತ್ಮಾನಂ ಪರಮೇಶ್ವರಂ .. 2..

ಸ್ವೇಚ್ಛಯಾ ಸೃಷ್ಟಮಾವಿಶ್ಯ ವಿಶ್ವಂಯೋ ಮನಸಿ ಸ್ಥಿತಃ .
ಸ್ತೋತ್ರೇಣ ಸ್ತೂಯತೇಽನೇನ ಸ ಏವ ಪರಮೇಶ್ವರಃ .. 3..
ಅಸ್ತಿ ಪ್ರಕಾಶತ ಇತಿ ವ್ಯವಹಾರಃ ಪ್ರವರ್ತತೇ .

ತಚ್ಚಾಸ್ತಿತ್ವಂ ಪ್ರಕಾಶತ್ವಂ ಕಸ್ಮಿನ್ನರ್ಥೇ ಪ್ರತಿಷ್ಠಿತಂ .. 4..

ಕಿಂ ತೇಷು ತೇಷು ವಾಽರ್ಥೇಷು ಕಿಂ ವಾ ಸರ್ವಾತ್ಮನೀಶ್ವರೇ .

ಈಶ್ವರತ್ವಂ ಚ ಜೀವತ್ವಂ ಸರ್ವಾತ್ಮತ್ವಂ ಚ ಕೀದೃಶಂ .. 5..

ಜಾನೀಯಾತ್ಕಥಂ ಜೀವಃ ಕಿಂ ತಜ್ಜ್ಞಾನಸ್ಯ ಸಾಧನಂ .

ಜ್ಞಾನಾತ್ತಸ್ಯ ಫಲಂ ಕಿಂ ಸ್ಯಾದೇಕತ್ವಂ ಚ ಕಥಂ ಭವೇತ್ .. 6..

ಸರ್ವಜ್ಞಃ ಸರ್ವಕರ್ತಾ ಚ ಕಥಮಾತ್ಮಾ ಭವಿಷ್ಯತಿ .

ಶಿಷ್ಯಂ ಪ್ರತೀತ್ಥಂ ಪೃಚ್ಛಂತಂ ವಕ್ತುಮಾರಭತೇ ಗುರುಃ .. 7..
ಅಂತರಸ್ಮಿನ್ನಿಮೇ ಲೋಕಾ ಅಂತರ್ವಿಶ್ವಮಿದಂ ಜಗತ್ .

ಬಹಿರ್ವನ್ಮಾಯಯಾಽಽಭಾತಿ ದರ್ಪಣೇ ಸ್ವಶರೀರವತ್ .. 8..

ಸ್ವಪ್ನೇ ಸ್ವಾಂತರ್ಗತಂ ವಿಶ್ವಂ ಯಥಾ ಪೃಥಗಿವೇಕ್ಷ್ಯತೇ .

ತಥೈವ ಜಾಗ್ರತ್ಕಾಲೇಽಪಿ ಪ್ರಪಂಚೋಽಯಂ ವಿವಿಚ್ಯತಾಂ .. 9..

ಸ್ವಪ್ನೇ ಸ್ವಸತ್ತೈವಾರ್ಥಾನಾಂ ಸತ್ತಾ ನಾನ್ಯೇತಿ ನಿಶ್ಚಿತಾ .

ಕೋ ಜಾಗ್ರತಿ ವಿಶೇಷೋಽಸ್ತಿ ಜಡಾನಾಮಾಶು ನಾಶಿನಾಂ .. 10..

ಸ್ವಪ್ನೇ ಪ್ರಕಾಶೋ ಭಾವಾನಾಂ ಸ್ವಪ್ರಕಾಶಾನ್ನ ಹೀತರಃ .
ಜಾಗ್ರತ್ಯಪಿ ತಥೈವೇತಿ ನಿಶ್ಚಿನ್ವಂತಿ ವಿಪಶ್ಚಿತಃ .. 11..
ನಿದ್ರಯಾ ದರ್ಶಿತಾನರ್ಥಾನ್ನ ಪಶ್ಯತಿ ಯಥೋತ್ಥಿತಃ .
ಸಮ್ಯಗ್ಜ್ಞಾನೋದಯಾದೂರ್ಧ್ವಂ ತಥಾ ವಿಶ್ವಂ ನ ಪಶ್ಯತಿ .. 12..

ಅನಾದಿಮಾಯಯಾ ಸುಪ್ತೋ ಯದಾ ಜೀವಃ ಪ್ರಬುಧ್ಯತೇ .

ಅಜನ್ಮನಿದ್ರಮಸ್ವಪ್ನಮದ್ವೈತಂ ಬುಧ್ಯತೇ ತದಾ .. 13..

ಶ್ರುತ್ಯಾಽಽಚಾರ್ಯಪ್ರಸಾದೇನಯೋಗಾಭ್ಯಾಸವಶೇನ ಚ .

ಈಶ್ವರಾನುಗ್ರಹೇಣಾಪಿ ಸ್ವಾತ್ಮಬೋಧೋ ಯದಾ ಭವೇತ್ .. 14..

ಭುಕ್ತಂ ಯಥಾಽನ್ನಂ ಕುಕ್ಷಿಸ್ಥಂ ಸ್ವಾತ್ಮತ್ವೇನೈವ ಪಶ್ಯತಿ .

ಪೂರ್ಣಾಹಂತಾಕಬಳಿತಂ ವಿಶ್ವಂಯೋಗೀಶ್ವರಸ್ತಥಾ .. 15..

ಯಥಾ ಸ್ವಪ್ನೇ ನೃಪೋ ಭೂತ್ವಾ ಭುಕ್ತ್ವಾ ಭೋಗಾನ್ಯಥೇಪ್ಸಿತಾನ್ .

ಚತುರಂಗಬಲೋಪೇತಃ ಶತ್ರುಂ ಜಿತ್ವಾ ರಣಾಂಗಣೇ .. 16..

ಪರಾತ್ಪರಾಜಿತೋ ಭೂತ್ವಾ ವನಂ ಪ್ರಾಪ್ಯ ತಪಶ್ಚರನ್ .

ಮುಹೂರ್ತಮಾತ್ರಮಾತ್ಮಾನಂ ಮನ್ಯತೇ ಕಲ್ಪಜೀವಿನಂ .. 17..

ತಥೈವ ಜಾಗ್ರತ್ಕಾಲೇಽಪಿ ಮನೋರಾಜ್ಯಂ ಕರೋತ್ಯಸೌ .

ಕಾಲನದ್ಯೋಘಯೋಗೇನ ಕ್ಷೀಣಮಾಯುರ್ನ ಪಶ್ಯತಿ .. 18..

ಮೇಘಚ್ಛನ್ನೋಂಽಶುಮಾಲೀವ ಮಾಯಯಾಮೋಹಿತೋಽಧಿಕಂ .

ಕಿಂಚಿತ್ಕರ್ತಾ ಚ ಕಿಂಚಿಜ್ಜ್ಞೋ ಲಕ್ಷ್ಯತೇ ಪರಮೇಶ್ವರಃ .. 19..
ಯದ್ಯತ್ಕರೋತಿ ಜಾನಾತಿ ತಸ್ಮಿಂತಸ್ಮಿನ್ಪರೇಶ್ವರಃ .

ರಾಜಾ ವಿದ್ವಾನ್ ಸ್ವಸಾಮರ್ಥ್ಯಾದೀಶ್ವರೋಽಯಮಿತೀರ್ಯತೇ .. 20..

ಜ್ಞಾನಕ್ರಿಯೇ ಶಿವೇನೈಕ್ಯಾತ್ಸಂಕ್ರಾಂತೇ ಸರ್ವಜನುಷು .

ಈಶ್ವರತ್ವಂ ಚ ಜೀವಾನಾಂ ಸಿದ್ಧಂ ತಚ್ಛಕ್ತಿಸಂಗಮಾತ್ .. 21..

ಅಯಂ ಘಟೋಽಯಂ ಪಟ ಇತ್ಯೇವಂ ನಾನಾಪ್ರತೀತಿಷು .

ಅರ್ಕಪ್ರಭೇವ ಸ್ವಜ್ಞಾನಂ ಸ್ವಯಮೇವ ಪ್ರಕಾಶತೇ .. 22..

ಜ್ಞಾನಂ ನ ಚೇತ್ಸ್ವಯಂ ಸಿದ್ಧಂ ಜಗದಂಧಂ ತಮೋ ಭವೇತ್ .

ನ ಚೇದಸ್ಯ ಕ್ರಿಯಾ ಕಾಚಿತ್ ವ್ಯವಹಾರಃ ಕಥಂ ಭವೇತ್ .. 23..

ಕ್ರಿಯಾ ನಾಮ ಪರಿಸ್ಪಂದಪರಿಣಾಮಸ್ವರೂಪಿಣೀ .

ಸ್ಪಂದಮಾನೇ ಬಹಿರ್ಜ್ಞಾನೇ ತದಂಕುರವದುದ್ಭವೇತ್ .. 24..

ಸರ್ವೇ ವಿಕಲ್ಪಾಃ ಪ್ರಾಗಾಸನ್ ಬೀಜೇಽಙ್ಕುರ ಇವಾತ್ಮನಿ .. 43..

ಇಚ್ಛಾಜ್ಞಾನಕ್ರಿಯಾರೂಪಮಾಯಯಾ ತೇ ವಿಜೃಂಭಿತಾಃ .
ಇಚ್ಛಾಜ್ಞಾನಕ್ರಿಯಾಪೂರ್ವಾ ಯಸ್ಮಾತ್ಸರ್ವಾಃ ಪ್ರವೃತ್ತಯಃ .. 44..
ಸರ್ವೇಽಪಿ ಜಂತವಸ್ತಸ್ಮಾದೀಶ್ವರಾ ಇತಿ ನಿಶ್ಚಿತಾಃ .
ಬೀಜಾದ್ವೃಕ್ಷಸ್ತರೋಬೀಜಂ ಪಾರಂಪರ್ಯೇಣ ಜಾಯತೇ .. 45..

ಇತಿಶಂಕಾನಿವೃತ್ತ್ಯರ್ಥಂಯೋಗಿದೃಷ್ಟಾಂತಕೀರ್ತನಂ .

ವಿಶ್ವಾಮಿತ್ರಾದಯಃ ಪೂರ್ವೇ ಪರಿಪಕ್ವಸಮಾಧಯಃ .. 46..
ಉಪಾದಾನೋಪಕರಣಪ್ರಯೋಜನವಿವಾರ್ಜಿತಾಃ .
ಸ್ವೇಚ್ಛಯಾ ಸಸೃಜುಃ ಸರ್ಗಂ ಸರ್ವಭೋಗೋಪಬೃಂಹಿತಂ .. 47..

ಈಶ್ವರೋಽನಂತಶಕ್ತಿತ್ವಾತ್ಸ್ವತಂತ್ರೋಽನ್ಯಾನಪೇಕ್ಷಕಃ .
ಸ್ವೇಚ್ಛಾಮಾತ್ರೇಣ ಸಕಲಂ ಸೃಜತ್ಯವತಿ ಹಂತಿ ಚ .. 48..

ನ ಕಾರಕಾಣಾಂ ವ್ಯಾಪಾರಾತ್ಕರ್ತಾ ಸ್ಯಾನ್ನಿತ್ಯ ಈಶ್ವರಃ .
ನಾಪಿ ಪ್ರಮಾಣವ್ಯಾಪರಾತ್ ಜ್ಞಾತಾಽಸೌ ಸ್ವಪ್ರಕಾಶಕಃ .. 49..

ತಸ್ಮಾನ್ಮಾಯಾವಿಲಾಸೋಽಯಂ ಜಗತ್ಕರ್ತೃತ್ವಮೀಶಿತುಃ .
ಬಂಧಮೋಕ್ಷೋಪದೇಶಾದಿವ್ಯವಹಾರೋಽಪಿ ಮಾಯಯಾ .. 56..

ಇತಿ ಶ್ರೀದಕ್ಷಿಣಾಮೂರ್ತಿಸ್ತೋತ್ರಾರ್ಥಪ್ರತಿಪಾದಕೇ .

ಯಸ್ಯೈವ ಸ್ಫುರಣಂ ಸದಾತ್ಮಕಮಸತ್ಕಲ್ಪಾರ್ಥಗಂ ಭಾಸತೇ
ಸಾಕ್ಷಾತ್ತತ್ತ್ವಮಸೀತಿ ವೇದವಚಸಾಯೋ ಬೋಧಯತ್ಯಾಶ್ರಿತಾನ್ .

ಯತ್ಸಾಕ್ಷಾತ್ಕರಣಾದ್ಭವೇನ್ನಪುನರಾವೃತ್ತಿರ್ಭವಾಂಭೋನಿಧೌ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 3..

ಸತ್ತಾಸ್ಫುರತ್ತೇ ಭಾವೇಷು ಕುತ ಆಗತ್ಯ ಸಂಗತೇ .

ಬಿಂಬಾದಿದರ್ಪಣನ್ಯಾಯಾದಿತ್ಥಂ ಪೃಚ್ಛನ್ ಪ್ರಬೋಧ್ಯತೇ .. 1..

ಅಸತ್ಕಲ್ಪೇಷು ಭಾವೇಷು ಜಡೇಷು ಕ್ಷಣನಾಶಿಷು .

ಅಸ್ತಿತ್ವಂ ಚ ಪ್ರಕಾಶತ್ವಂ ನಿತ್ಯಾತ್ಸಂಕ್ರಾಮತೀಶ್ವರಾತ್ .. 2..

ಆತ್ಮಸತ್ತೈವ ಸತ್ತೈಷಾಂ ಭಾವಾನಾಂ ನ ತತೋಽಧಿಕಾ .

ತಥೈವ ಸ್ಫುರಣಂ ಚೈಷಾಂ ನಾತ್ಮಸ್ಫುರಣತೋಽಧಿಕಂ .. 3..

ಜ್ಞಾನಾನಿ ಬಹುರೂಪಾಣಿ ತೇಷಂ ಚ ವಿಷಯಾ ಅಪಿ .

ಅಹಂಕಾರೇಽನುಷಜ್ಯಂತೇ ಸೂತ್ರೇ ಮಣಿಗಣಾ ಇವ .. 4..

ಲಹರೀಬುದ್ಬುದಾದೀನಾಂ ಸಲಿಲಾನ್ನ ಪೃಥಕ್ಸ್ಥಿತಿಃ .. 5..

ಜ್ಞಾತಂ ಮಯೇತಿ ತತ್ಪಶ್ಚಾದ್ವಿಶ್ರಾಮ್ಯತ್ಯಂತರಾತ್ಮನಿ .. 6..

ಘಟಾಕಾಶೋ ಮಹಾಕಾಶೋ ಘಟೋಪಾಧಿಕೃತೋ ಯಥಾ .

ದೇಹೋಪಾಧಿಕೃತೋ ಭೇದೋ ಜೀವಾತ್ಪರಮಾತ್ಮನೋಃ .. 9..
ತತ್ತ್ವಮಸ್ಯಾದಿವಾಕ್ಯೈಸ್ತು ತಯೋರೈಕ್ಯಂ ಪ್ರದರ್ಶ್ಯತೇ .

ಸೋಯಂ ಪುರುಷ ಇತ್ಯುಕ್ತೇ ಪುಮಾನೇಕೋ ಹಿ ದೃಶ್ಯತೇ .. 10..

ಯಜ್ಜಗತ್ಕಾರಣಂ ತತ್ತ್ವಂ ತತ್ಪದಾರ್ಥಃ ಸ ಉಚ್ಯತೇ .

ದೇಹಾದಿಭಿಃ ಪರಿಚ್ಛಿನ್ನೋ ಜೀವಸ್ತು ತ್ವಂಪದಾಭಿಧಃ .. 11..
ತದ್ದೇಶಕಾಲಾವಸ್ಥಾದೌ ದೃಷ್ಟಃ ಸ ಇತಿ ಕಥ್ಯತೇ .

ತಥೈತದ್ದೇಶಕಾಲಾದೌ ದೃಷ್ಟೋಽಯಮಿತಿ ಕೀರ್ತ್ಯತೇ .. 12..

ಮುಖ್ಯಂ ತದೇತದ್ವೈಶಿಷ್ಟ್ಯಂ ವಿಸೃಜ್ಯ ಪದಯೋರ್ದ್ವಯೋಃ .
ಪುಮ್ಮಾತ್ರಂ ಲಕ್ಷಯತ್ಯೇಕಂ ಯಥಾ ಸೋಯಂ ಪುಮಾನ್ವಚಃ .. 13..
ಪ್ರತ್ಯಕ್ತ್ವಂ ಚ ಪರಾಕ್ತ್ವಂ ಚ ತ್ಯಕ್ತ್ವಾ ತತ್ತ್ವಮಸೀತಿ ವಾಕ್ .

ತಥೈವ ಲಕ್ಷಯತ್ಯೈಕಂ ಜೀವಾತ್ಮಪರಮಾತ್ಮನೋಃ .. 14..
ಸಾಮಾನಾಧಿಕರಣಾಖ್ಯಃ ಸಂಬಂಧಃ ಪದಯೋರಿಹ .

ವಿಶೇಷಣವಿಶೇಷ್ಯತ್ವಂ ಸಂಬಂಧಃ ಸ್ಯಾತ್ಪದಾರ್ಥಯೋಃ .. 15..
ಲಕ್ಷ್ಯಲಕ್ಷಣಸಂಯೋಗಾದ್ವಾಕ್ಯಮೈಕ್ಯಂ ಚ ಬೋಧಯೇತ್ .

ಗಂಗಾಯಾಂ ಘೋಷ ಇತಿವನ್ನ ಜಹಲ್ಲಕ್ಷಣಾ ಭವೇತ್ .. 16..

ನಾಜಹಲ್ಲಕ್ಷಣಾಽಪಿ ಸ್ಯಾಚ್ಛ್ವೇತೋಧಾವತಿವಾಕ್ಯವತ್ .

ತತ್ತ್ವಮಸ್ಯಾದಿವಾಕ್ಯಾನಾಂ ಲಕ್ಷಣಾ ಭಾಗಲಕ್ಷಣಾ .. 17..

ಸೋಽಯಂ ಪುರುಷ ಇತ್ಯಾದಿವಾಕ್ಯಾನಾಮಿವ ಕೀರ್ತಿತಾ .

ಭಿನ್ನವೃತ್ತಿನಿಮಿತ್ತಾನಾಂ ಶಬ್ದಾನಾಮೇಕವಸ್ತುನಿ .. 18..

ಪ್ರವೃತ್ತಿಸ್ತು ಸಮಾನಾಧಿಕರಣತ್ವಮಿಹೋಚ್ಯತೇ .

ಪರಸ್ಯಾಂಶೋ ವಿಕಾರೋ ವಾ ಜೀವೋ ವಾಕ್ಯೇನ ನೋಚ್ಯತೇ .. 19..

ಜೀವಾತ್ಮನಾ ಪ್ರವಿಷ್ಠತ್ವಾತ್ಸ್ವಮಾಯಾಸೃಷ್ಟಮೂರ್ತಿಷು .

ನಿರಂಶೋ ನಿರ್ವಿಕಾರೋಽಸೌ ಶ್ರುತ್ಯಾ ಯುಕ್ತ್ಯಾ ಚ ಗಮ್ಯತೇ .. 20..

ಘಟಾಕಾಶೋ ವಿಕರೋ ವಾ ನಾಂಶೋ ವಾ ವಿಯತೋಯಥಾ .

ತ್ವಮಿಂದ್ರೋಸೀತಿವದ್ವಾಕ್ಯಂ ನ ಖಲು ಸ್ತುತಿತತ್ಪರಂ .. 21..

ನ ಸಾದೃಶ್ಯಪರಂ ವಾಕ್ಯಮಗ್ನಿರ್ಮಾಣವಕಾದಿವತ್ .

ನ ಕಾರ್ಯಕಾರಣತ್ವಸ್ಯ ಸಾಧನಂ ಮೃದ್ಘಟಾದಿವತ್ .. 22..

ನ ಜಾತಿ ವ್ಯಕ್ತಿಗಮಕಂ ಗೌಃ ಖಂಡ ಇತಿವದ್ವಚಃ .
ಗುಣಗುಣ್ಯಾತ್ಮಕಂ ವಾಕ್ಯಂ ನೈತನ್ನೀಲೋತ್ಪಲಾದಿವತ್ .. 23..

ನೋಪಾಸನಾಪರಂ ವಾಕ್ಯಂ ಪ್ರತಿಮಾಸ್ವೀಶಬುದ್ಧಿವತ್ .

ನ ವೌಪಚಾರಿಕಂ ವಾಕ್ಯಂ ರಾಜವದ್ರಾಜಪೂರುಷೇ .. 24..

ಜೀವಾತ್ಮನಾ ಪ್ರವಿಷ್ಟೋಽಸಾವೀಶ್ವರಃ ಶ್ರೂಯತೇ ಯತಃ .
ದೇಹೇಂದ್ರಿಯಮನೋಬುದ್ಧಿಪ್ರಾಣಾಹಂಕಾರಸಂಹತೌ .. 25..

ಆತ್ಮಸಂಕಲನಾದಜ್ಞೈರಾತ್ಮತ್ವಂ ಪ್ರತಿಪಾದ್ಯತೇ .

ವಹ್ನಿಧೀಃ ಕಾಷ್ಠಲೋಹಾದೌ ವಹ್ನಿಸಂಕಲನಾದಿವ .. 26..

ದೇಹಮನ್ನಮಯಂ ಕೋಶಮಾವಿಶ್ಯಾತ್ಮಾ ಪ್ರಕಾಶತೇ .

ಸ್ಥೂಲೋ ಬಾಲಃ ಕೃಶಃ ಕೃಷ್ಣೋ ವರ್ಣಾಶ್ರಮವಿಕಲ್ಪವಾನ್ .. 27..

ಪ್ರಾಣಕೋಶೇಽಪಿ ಜೀವಾಮಿ ಕ್ಷುಧಿತೋಽಸ್ಮಿ ಪಿಪಾಸಿತಃ .
ಸಂಶಿತೋ ನಿಶ್ಚಿತೋ ಮನ್ಯೇ ಇತಿ ಕೋಶೇ ಮನೋಮಯೇ .. 28..

ವಿಜ್ಞಾನಮಯಕೋಶಸ್ಥೋ ವಿಜಾನಾಮೀತಿ ತಿಷ್ಠತಿ .

ಆನಂದಮಯಕೋಶಾಖ್ಯೇ ತ್ವಹಂಕಾರೇ ಪುರಾಕೃತೈಃ .. 29..
ಪುಣ್ಯೈರುಪಾಸನಾಭಿಶ್ಚ ಸುಖಿತೋಽಸ್ಮೀತಿಮೋದತೇ .

ಏವಂ ಕಂಚುಕಿತಃ ಕೋಶೈಃ ಕಂಚುಕೈರಿವ ಪಂಚಭಿಃ .. 30..
ಪರಿಚ್ಛಿನ್ನ ಇವಾಭಾತಿ ವ್ಯಾಪ್ತೋಽಪಿ ಪರಮೇಶ್ವರಃ .
ಯಥಾ ಸಲಿಲಮಾವಿಶ್ಯ ಬಹುಧಾ ಭಾತಿ ಭಸ್ಕರಃ .. 31..
ತಥಾ ಶರೀರಾಣ್ಯಾವಿಶ್ಯ ಬಹುಧಾ ಸ್ಫುರತೀಶ್ವರಃ .
ಕಾರಣತ್ವಂ ಚ ಕಾರ್ಯತ್ವಂ ತಟಸ್ಥಂ ಲಕ್ಷಣಂ ತಯೋಃ .. 32..
ಶಾಖಾಯಾಂ ಚಂದ್ರ ಇತಿವನ್ನೈವ ಮುಖ್ಯಮಿದಂ ಮತಂ .

ಮಹಾಪ್ರಕಾಶ ಇತ್ಯುಕ್ತಂ ಸ್ವರೂಪಂ ಚಂದ್ರಲಕ್ಷಣಂ .. 33..

ಸಚ್ಚಿದಾನಂದರೂಪತ್ವಂ ಸ್ವರೂಪಂ ಲಕ್ಷಣಂ ತಯೋಃ .
ಏಕಲಕ್ಷಣಯೋರೈಕ್ಯಂ ವಾಕ್ಯೇನ ಪ್ರತಿಪಾದ್ಯತೇ .. 34..

ತಸ್ಮಾದೇಕಪ್ರಕಾಶತ್ವಂ ಸರ್ವಾತ್ಮತ್ವಮಿತಿ ಸ್ಥಿತಂ .

ದೇವತಿರ್ಯಙ್ಮನುಷ್ಯಾಣಾಂ ಪ್ರಕಾಶಾನ್ನ ಪೃಥಕ್ಸ್ಥಿತಿಃ .. 35..
ಜೀವಃ ಪ್ರಕಾಶಾಭಿನ್ನತ್ವಾತ್ಸರ್ವಾತ್ಮೇತ್ಯಭಿಧೀಯತೇ .

ಏವಂ ಪ್ರಕಾಶರೂಪತ್ವಪರಿಜ್ಞಾನೇ ದೃಢೀಕೃತೇ .. 36..

ಪುನರಾವೃತ್ತಿರಹಿತಂ ಕೈವಲ್ಯಂ ಪದಮಶ್ನುತೇ .

ಸರ್ವಪಾಪವಿನಿರ್ಮುಕ್ತಃ ಶಿವಲೋಕೇ ಮಹೀಯತೇ .

ಸರ್ವಾತ್ಮಭಾವನಾ ಯಸ್ಯ ಪರಿಪಕ್ವಾ ಮಹಾತ್ಮನಃ .
ಸಂಸಾರತಾರಕಃ ಸಾಕ್ಷಾತ್ಸ ಏವ ಪರಮೇಶ್ವರಃ .. 38..
ಇತಿ ಶ್ರೀದಕ್ಷಿಣಾಮೂರ್ತಿಸ್ತೋತ್ರಾರ್ಥಪ್ರತಿಪಾದಕೇ .

ಪ್ರಬಂಧೇ ಮಾನಸೋಲ್ಲಾಸೇ ತೃತೀಯೋಲ್ಲಾಸಸಂಗ್ರಹಃ .. 39..
ನಾನಾಚ್ಛಿದ್ರಘಟೋದರಸ್ಥಿತಮಹಾದೀಪಪ್ರಭಾಭಾಸ್ವರಂ
ಜ್ಞಾನಂಯಸ್ಯ ತು ಚಕ್ಷುರಾದಿಕರಣದ್ವಾರಾ ಬಹಿಃಸ್ಪಂದತೇ .

ಜಾನಾಮೀತಿ ತಮೇವ ಭಾಂತಮನುಭಾತ್ಯೇತತ್ಸಮಸ್ತಂ ಜಗತ್
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 4..

ಸ್ವತಃ ಸಂತಃ ಪ್ರಕಾಶಂತೇ ಭಾವಾ ಘಟಪಟಾದಯಃ .
ನೇಶ್ವರಸ್ಯ ಸಮಾವೇಶಾದಿತ್ಯಸ್ಯೋತ್ತರಮುಚ್ಯತೇ .. 1..

ಅಹಮಿತ್ಯನುಸಂಧಾತಾ ಜಾನಾಮೀತಿ ನ ಚೇತ್ಸ್ಫುರೇತ್ .

ಕಸ್ಯ ಕೋ ವಾ ಪ್ರಕಾಶೇತ ಜಗಚ್ಚ ಸ್ಯಾತ್ಸುಷುಪ್ತವತ್ .. 2..

ಪ್ರಾಗೂರ್ಧ್ವಂ ಚಾಸತಾಂ ಸತ್ತ್ವಂ ವರ್ತಮಾನೇಽಪಿ ನ ಸ್ವತಃ .
ತಸ್ಮಾದೀಶೇ ಸ್ಥಿತಂ ಸತ್ತ್ವಂ ಪ್ರಾಗೂರ್ಧ್ವತ್ವವಿವರ್ಜಿತೇ .. 3..

ಸ್ವಯಮೇವ ಪ್ರಕಾಶೇರನ್ ಜಡಾಯದಿ ವಿನೇಶ್ವರಂ .

ಸರ್ವಂ ಸರ್ವಸ್ಯ ಭಾಸೇತ ನ ವಾ ಭಾಸೇತ ಕಿಂಚನ .. 4..

ತಸ್ಮಾತ್ಸರ್ವಜ್ಞಮಜ್ಞಂ ವಾ ಜಗತ್ಸ್ಯಾದೇಕರೂಪಕಂ .

ತುಲ್ಯೇ ಸ್ವಯಂಪ್ರಕಾಶತ್ವೇ ಜಡಚೇತನಯೋರ್ಮಿಥಃ .. 5..
ತುಲ್ಯಮೇವ ಪ್ರಸಜ್ಯೇರನ್ ಗ್ರಾಹ್ಯಗ್ರಾಹಕತಾದಯಃ .
ಇಂದ್ರಿಯಾಣಾಮನಿಯಮಾಚ್ಚಾಕ್ಷುಷಾ ಸ್ಯೂ ರಸಾದಯಃ .. 6..
ಮಲಿನಾಮಲಿನಾದರ್ಶಪಶ್ಚಾತ್ಪ್ರಾಗ್ಭಾಗತುಲ್ಯಯೋಃ .
ಕ್ರಿಯಾಶಕ್ತಿಜ್ಞಾನಶಕ್ತ್ಯೇರಂತಃಕರಣಭಾಗಯೋಃ .. 7..
ಪ್ರತಿಬಿಂಬೇ ಸ್ಫುರನ್ನೀಶಃ ಕರ್ತಾ ಜ್ಞಾತೇತಿ ಕಥ್ಯತೇ .

ಬುದ್ಧಿಃ ಸತ್ತ್ವಗುಣೋತ್ಕರ್ಷಾನ್ನಿರ್ಮಲೋ ದರ್ಪಣೋ ಯಥಾ .. 8..

ಗೃಹ್ಣಾತಿ ವಿಷಯಚ್ಛಾಯಾಮಾತ್ಮಚ್ಛಾಯಾನುಭಾವತಃ .
ಅಂತಃಕರಣಸಂಬಂಧಾನ್ನಿಖಿಲಾನೀಂದ್ರಿಯಾಣ್ಯಪಿ .. 9..

ರಥಾಂಗನೇಮಿವಲಯೇ ಕೀಲಿತಾ ಇವ ಕೀಲಕಾಃ .
ನಾಡ್ಯೋಽನ್ತಃಕರಣೇ ಸ್ಯೂತಾ ಜಲಸಂಸ್ಯೂತಸೂತ್ರವತ್ .. 10..

ತಾಭಿಸ್ತು ಗೋಳಕಾಂತಾಭಿಃ ಪ್ರಸರ್ಪಂತಿ ಸ್ಫುಲಿಂಗವತ್ .

ಕರಣಾನಿ ಸಮಸ್ತಾನಿ ಯಥಾಸ್ವಂ ವಿಷಯಂ ಪ್ರತಿ .. 11..

ಮೂಲೇಽರ್ಧಚ್ಛಿನ್ನವಂಶಾಭಾ ಷಡಾಧಾರಸಮನ್ವಿತಾ .

ತತ್ಪಾರ್ಶ್ವಕೋಣಯೋರ್ಜಾತೇ ದ್ವೇ ಇಡಾಪಿಂಗಲೇ ಸ್ಥಿತೇ .. 15..

ನಾಡೀಚಕ್ರಮಿತಿ ಪ್ರಾಹುಃ ತಸ್ಮಾನ್ನಾಡ್ಯಃ ಸಮುದ್ಗತಾಃ .

ನಾಡೀಚಕ್ರಮಿತಿ ಪ್ರಾಹುಸ್ತಸ್ಮಾನ್ನಾಡ್ಯಃ ಸಮುದ್ಗತಾಃ .
ಪೂಷಾ ಚಾಲಾಂಬುಷಾ ನಾಡೀ ಕರ್ಣದ್ವಯಮುಪಾಶ್ರಿತೇ .

ನಾಡೀ ಶುಕ್ಲಾಹ್ವಯಾ ತಸ್ಮಾದ್ ಭ್ರೂಮಧ್ಯಮುಪಸರ್ಪತಿ .. 18..

ಸರಸ್ವತ್ಯಾಹ್ವಯಾ ನಾಡೀ ಜಿಹ್ವಾಂತಾ ವಾಕ್ಪ್ರಸಾರಿಣೀ .

ನಾಡೀ ವಿಶ್ವೋದರೀ ನಾಮ ಭುಂಕ್ತೇಽನ್ನಂ ಸಾ ಚತುರ್ವಿಧಂ .. 19..

ಪೀತ್ವಾ ಪಯಸ್ವಿನೀ ತೋಯಂ ಕಂಠಸ್ಥಾ ಕುರುತೇ ಕ್ಷುತಂ .

ನಾಡೀಚಕ್ರಾತ್ಸಮುದ್ಭೂತಾ ನಾಡ್ಯಸ್ತಿಸ್ರಸ್ತ್ವಧೋಮುಖಾಃ .. 20..
ರಾಕಾ ಶುಕ್ಲಂ ಸಿನೀವಾಲೀ ಮೂತ್ರಂ ಮುಂಚೇತ್ಕುಹುರ್ಮಲಂ .

ಭುಕ್ತಾನ್ನರಸಮಾದಾಯ ಶಂಖಿನೀ ಧಮನೀ ಪುನಃ .. 21..
ಕಪಾಲಕುಹರಂ ಗತ್ವಾ ಮೂರ್ಧ್ನಿ ಸಂಚಿನುತೇ ಸುಧಾಂ .

ಶತಂ ಚೈಕಾ ಚ ನಾಡ್ಯಃ ಸ್ಯುಸ್ತಾಸಾಮೇಕಾ ಶಿರೋಗತಾ .. 22..

ತಯೋರ್ಧ್ವಮಾಯನ್ಮುಕ್ತಃ ಸ್ಯಾದಿತಿ ವೇದಾಂತಶಾಸನಂ .

ಯದಾ ಬುದ್ಧಿಗತೈಃ ಪುಣ್ಯೈಃ ಪ್ರೇರಿತೇಂದ್ರಿಯಮಾರ್ಗತಃ .. 23..
ಶಬ್ದಾದೀನ್ ವಿಷಯಾನ್ ಭುಂಕ್ತೇ ತದಾ ಜಾಗರಿತಂ ಭವೇತ್ .

ಸಂಹೃತೇಷ್ವಿಂದ್ರಿಯೇಷ್ವೇಷು ಜಾಗ್ರತ್ಸಂಸ್ಕಾರಜಾನ್ಪುಮಾನ್ .. 24..

ಮಾನಸಾನ್ವಿಷಯಾನ್ಭುಂಕ್ತೇ ಸ್ವಪ್ನಾವಸ್ಥಾ ತದಾ ಭವೇತ್ .

ಮನಸೋಪ್ಯುಪಸಂಹಾರಃ ಸುಷುಪ್ತಿರಿತಿ ಕಥ್ಯತೇ .. 25..

ತತ್ರ ಮಾಯಾಸಮಾಚ್ಛನ್ನಃ ಸನ್ಮಾತ್ರೋ ವರ್ತತೇ ಪುಮಾನ್ .

ಮೂಢೋ ಜಡೋಽಜ್ಞ ಇತ್ಯೇವಂ ಮಾಯಾವೇಶಾತ್ಪ್ರಕಾಶತೇ .. 26..

ಸುಖಮಸ್ವಾಪ್ಸಮಿತ್ಯೇವಂ ಪ್ರಬೋಧಸಮಯೇ ಪುಮಾನ್ .

ಸಚ್ಚಿದಾನಂದರೂಪಃ ಸನ್ ಸಮ್ಯಗೇವ ಪ್ರಕಾಶತೇ .. 27..

ಇತ್ಥಂ ಜಗತ್ಸಮಾವಿಶ್ಯ ಭಾಸಮಾನೇ ಮಹೇಶ್ವರೇ .

ಸೂರ್ಯಾದಯೋಽಪಿ ಭಾಸಂತೇ ಕಿಮುತಾನ್ಯೇ ಘಟಾದಯಃ .. 28..
ತಸ್ಮಾತ್ಸತ್ತಾ ಸ್ಫುರತ್ತಾ ಚ ಭಾವಾನಾಮೀಶ್ವರಾಶ್ರಯಾತ್ .

ಸತ್ಯಂ ಜ್ಞಾನಮನಂತಂ ಚ ಶ್ರುತ್ಯಾ ಬ್ರಹ್ಮೋಪದಿಶ್ಯತೇ .. 29..

ಜಾಗ್ರತ್ಸ್ವಪ್ನೋದ್ಭವಂ ಸರ್ವಮಸತ್ಯಂ ಜಡಮಂಧವತ್ .

ಈಶ್ವರಶ್ಚಾಹಮಿತ್ಯೇವಂ ಭಾಸತೇ ಸರ್ವಜಂತುಷು .. 30..

ನಿರ್ವಿಕಲ್ಪಶ್ಚ ಶುದ್ಧಶ್ಚ ಮಲಿನಶ್ಚೇತ್ಯಹಂ ತ್ರಿಧಾ .

ನಿರ್ವಿಕಲ್ಪಂ ಪರಂ ಬ್ರಹ್ಮ ನಿರ್ಧೂತಾಖಿಲಕಲ್ಪನಂ .. 31..

ಧೂಲ್ಯಂಧಕಾರಧೂಮಾಭ್ರನಿರ್ಮುಕ್ತಗಗನೋಪಮಂ .

ವಿವೇಕಸಮಯೇ ಶುದ್ಧಂ ದೇಹಾದೀನಾಂ ವ್ಯಪೋಹನಾತ್ .. 32..

ಯಥಾಽನ್ತರಿಕ್ಷಂ ಸಂಕ್ಷಿಪ್ತಂ ನಕ್ಷತ್ರೈಃ ಕಿಂಚಿದೀಕ್ಷ್ಯತೇ .

ದೇಹೇಂದ್ರಿಯಾದಿಸಂಸರ್ಗಾನ್ಮಲಿನಂ ಕಲುಷೀಕೃತಂ .. 33..

ಯಥಾಽಽಕಾಶಂ ತಮೋರೂಢಂ ಸ್ಫುರತ್ಯನವಕಾಶವತ್ .

ಅಹಮಿತ್ಯೈಶ್ವರಂ ಭಾವಂಯದಾ ಜೀವಃ ಪ್ರಬುಧ್ಯತೇ .. 34..

ಸರ್ವಜ್ಞಃ ಸರ್ವಕರ್ತಾ ಚ ತದಾ ಜೀವೋ ಭವಿಷ್ಯತಿ .

ಮಾಯಯಾಧಿಕಸಮ್ಮೂಢೋ ವಿದ್ಯಯೇಶಃ ಪ್ರಕಾಶತೇ .. 35..

ನಿರ್ವಿಕಲ್ಪಾನುಸಂಧಾನೇ ಸಮ್ಯಗಾತ್ಮಾ ಪ್ರಕಾಶತೇ .

ಅವಿದ್ಯಾಖ್ಯತಿರೋಧಾನವ್ಯಪಾಯೇ ಪರಮೇಶ್ವರಃ .
ದಕ್ಷಿಣಾಮೂರ್ತಿರೂಪೋಸೌ ಸ್ವಯಮೇವ ಪ್ರಕಾಶತೇ .. 36..

ಇತಿ ಶ್ರೀದಕ್ಷಿಣಾಮೂರ್ತಿಸ್ತೋತ್ರಾರ್ಥಪ್ರತಿಪಾದಕೇ .

ಪ್ರಬಂಧೇ ಮಾನಸೋಲ್ಲಾಸೇ ಚತುರ್ಥೋಲ್ಲಾಸಸಂಗ್ರಹಃ .. 37..
ದೇಹಂ ಪ್ರಾಣಮಪೀಂದ್ರಿಯಾಣ್ಯಪಿ ಚಲಾಂ ಬುದ್ಧಿಂ ಚ ಶೂನ್ಯಂ ವಿದುಃ
ಸ್ತ್ರೀಬಾಲಾಂಧಜಡೋಪಮಾಸ್ತ್ವಹಮಿತಿ ಭ್ರಾಂತಾ ಭೃಶಂ ವಾದಿನಃ .
ಮಾಯಾಶಕ್ತಿವಿಲಾಸಕಲ್ಪಿತಮಹಾವ್ಯಾಮೋಹಸಂಹಾರಿಣೇ
ತಸ್ಮೈ ಶ್ರೀ ಗುರುಮೂರ್ತಯೇ ನಮ ಇದಂ ಶ್ರೀದಕ್ಷಿಣಾಮೂರ್ತಯೇ .. 5..

ಪ್ರಮಾಣಮೇಕಂ ಪ್ರತ್ಯಕ್ಷಂ ತತ್ತ್ವಂ ಭೂತಚತುಷ್ಟಯಂ .

ಮೋಕ್ಷಶ್ಚ ಮರಣಾನ್ನಾನ್ಯಃ ಕಾಮಾರ್ಥೌ ಪುರುಷಾರ್ಥಕೌ .. 1..

ನ ಹಿ ಖಲ್ವೀಶ್ವರಃ ಕರ್ತಾ ಪರಲೋಕಕಥಾ ವೃಥಾ .

ದೇಹಂ ವಿನಾಽಸ್ತಿ ಚೇದಾತ್ಮಾ ಕುಂಭವದ್ದೃಶ್ಯತಾಂ ಪುರಃ .. 2..
ಹ್ರಸ್ವೋ ದೀರ್ಘೋ ಯುವಾ ಬಾಲ ಇತಿ ದೇಹೋ ಹಿ ದೃಶ್ಯತೇ .

manasollasa.pdf 13



ಮಾನಸೋಲ್ಲಾಸ

ಅಸ್ತಿ ಜಾತಃ ಪರಿಣತೋ ವೃದ್ಧಃ ಕ್ಷೀಣೋ ಜರನ್ಮೃತಃ .. 3..
ಇತ್ಯೇವಮುಕ್ತಾಃ ಷಡ್ಭಾವವಿಕಾರಾ ದೇಹಸಂಶ್ರಯಾಃ .

ಪ್ರತ್ಯಭಿಜ್ಞಾ ಯದಿ ಭ್ರಾಂತಿಃ ಭೋಜನಾದಿ ಕಥಂ ಭವೇತ್ .. 18..

ಇಷ್ಟಸಾಧನಮೇವೈತದನ್ನಂ ಗತದಿನಾನ್ನವತ್ .

ಇತಿ ನಿಶ್ಚಿತ್ಯ ಬಾಲೋಽಪಿ ಭೋಜನಾದೌ ಪ್ರವರ್ತತೇ .. 19..

ಅವಕಾಶಪ್ರದಾತೃತ್ವಮಾಕಾಶಾರ್ಥಕ್ರಿಯಾಯಥಾ .

ತಥೈವಾರ್ಥಕ್ರಿಯಾ ಪುಂಸಃ ಕರ್ತೃತ್ವಜ್ಞಾತೃತಾದಿಕಾ .. 20..

ಸುಷುಪ್ತಿಸಮಯೇಪ್ಯಾತ್ಮಾ ಸತ್ಯಜ್ಞಾನಸುಖಾತ್ಮಕಃ .
ಸುಖಮಸ್ವಾಪ್ಸಮಿತ್ಯೇವಂ ಪ್ರತ್ಯಭಿಜ್ಞಾಯತೇಯತಃ .. 21..
ಪ್ರತ್ಯಭಿಜ್ಞಾಯತ ಇತಿ ಪ್ರಯೋಗಃ ಕರ್ಮಕರ್ತರಿ .

ಆತ್ಮಾ ಸ್ವಯಂಪ್ರಕಾಶಾತ್ವಾಜ್ಜಾನಾತ್ಯಾತ್ಮಾನಮಾತ್ಮನಾ .. 22..

ಸುಷುಪ್ತೌ ಮಾಯಯಾಮೂಢಃ ಜಡೋಂಧ ಇತಿ ಲಕ್ಷ್ಯತೇ .

ಅಪ್ರಕಾಶತಯಾ ಭಾತಿ ಸ್ವಪ್ರಕಾಶತಯಾಪಿ ಚ .. 23..

ಜಡಾತ್ಮನಿ ಚ ದೇಹಾದೌ ಸಾಕ್ಷಾದೀಶೋ ವಿವಿಚ್ಯತೇ .

ಅರ್ಥಾನಾಚ್ಛದಯೇನ್ಮಾಯಾ ವಿದ್ಯಾ ವ್ಯಾಕ್ಷಿಪ್ಯ ದರ್ಶಯೇತ್ .

ಪ್ರತ್ಯಭಿಜ್ಞೈವ ಸರ್ವೇಷಾಂ ಪ್ರಮಾಣಾನಾಂ ಚ ಸಾಧನಂ .. 16..

ಈಶ್ವರೋನ್ಯೋಹಮಪ್ಯನ್ಯ ಇತಿ ವಿಚ್ಛೇದಕಾರಿಣೀಂ .

ವ್ಯಾಕ್ಷಿಪ್ಯ ವಿದ್ಯಯಾ ಮಾಯಾಮೀಶ್ವರೋಹಮಿತಿ ಸ್ಮೃತಿಃ .. 17..
ಈಷತ್ಪ್ರಕಾಶೋಭೂದೀಶೋ ಮಾಯಾಯವನಿಕಾವೃತಃ .

ನ ಕಾರಣಾನಾಂ ವ್ಯಾಪಾರಃ ಪ್ರಮಾಣಾನಾಂ ನ ವಾ ಪುನಃ .
ಪ್ರತ್ಯಭಿಜ್ಞಾಪನಂ ನಾಮಮೋಹಾಪಸರಣಂ ಪರಂ .. 19..

ಯಾವಂತಿ ಸಂತಿ ಮಾನಾನಿ ವ್ಯವಹಾರಪ್ರವೃತ್ತಯೇ .

ತೇಷಾಂಮೋಹಾಪಸರಣಾದ್ವ್ಯಪಾರೋನ್ಯೋ ನ ವಿದ್ಯತೇ .. 20..

ಜಡಾನೃತಪರಿಚ್ಛಿನ್ನದೇಹಧರ್ಮಾಶ್ಚಿದಾತ್ಮನಿ .

ಸತ್ಯಜ್ಞಾನಸುಖಾತ್ಮತ್ವಂಮೋಹಾದ್ದೇಹೇಽಪಿ ಕಲ್ಪ್ಯತೇ .. 21..

ಶುಕ್ತೌ ರಜತಮಿತ್ಯೇವಂಯಥಾ ವ್ಯಾಮುಹ್ಯತೇಽನ್ಯಥಾ .

ಷಟ್ತ್ರಿಂಶತ್ತತ್ತ್ವಸಂಘಾತಃ ಸರ್ವತ್ರಾಪ್ಯನುವರ್ತತೇ .. 4..

